
Ágrip 

Rannsóknin sem hér er kynnt var unnin af Náttúrufræðistofu Kópavogs að beiðni Umhverfis- og 

skipulagssviðs Reykjavíkurborgar. Um er að ræða vöktun á vistkerfi Reykjavíkurtjarnar og tveggja tjarna 

í Vatnsmýri og fór vettvangsvinna fram í ágúst 2020. Tjörnin er staðsett í miðbæ Reykjavíkur í 2 m hæð 

yfir sjó og er um 8,7 ha að stærð. Meðaldýpið <1,0 m. Meðalviðstöðutími vatnsins eru 15 dagar og 

stærð vatnasviðsins er um 3 km2. Tjarnarsvæðið hefur í gegn um tíðina orðið fyrir miklum áhrifum af 

athöfnum mannsins, en á síðustu árum hefur verið gripið til aðgerða til að laga ástand svæðisins.  

Markmið rannsóknarinnar var að afla frekari upplýsinga um, og fylgjast með vistfræðilegu ástandi 

tjarnanna í kjölfar rannsókna sem hófust árið 2015. Rannsóknin náði til efna- og eðlisþátta, 

vatnagróðurs, smádýralífs og hornsíla. Tekin voru sýni til mælinga á blaðgrænu og næringarefnum, sem 

gefa vísbendingar um álagsþætti af völdum mengunar. Smádýrum sem hafast við yfir botni var safnað 

í gildrur og útbreiðsla og tegundasamsetning vatnagróðurs könnuð. Loks var hornsílum safnað í þeim 

tilgangi að fylgjast með þéttleika þeirra, fæðu og fleiri þáttum. 

Vatnshiti mældist á bilinu 16,6–21,7°C. Væntanlega skýrist þessi vatnhiti að mestu af lofthita en einnig 

rennur volgt affallsvatn til Vatnsmýrartjarnar. Rafleiðni mældist á bilinu 286–434 µS/cm og sýrustig 

(pH) á bilinu 8,8–10,1. Samanborið við íslensk ósölt vötn er rafleiðnin í tjörnunum afar há en sýrustigið 

er að mestu sambærilegt við það sem gerist í grunnum vötnum á landinu. Nýjustu niðurstöður 

efnamælinga eru frá árinu 2019 en niðurstöður ársins 2020 liggja ekki fyrir á þessari stundu. Styrkur 

næringarefna er breytilegur eftir hvaða efni eiga í hlut og virðist nokkuð sveiflukenndur eftir árum. 

Hvað fosfór varðar falla sýnin í I–II flokk umhverfismarka skv. reglugerð 796/1999 en I–III fyrir 

köfnunarefni og II–III fyrir TOC. Ársmeðaltal blaðgrænu-a árið 2020 setur Tjörnina einnig í II flokk. 

Niðurstaðan er því sú að svæðið liggur milli þess að vera næringarefnafátækt og yfir í að vera 

næringarefnaríkt, allt eftir því til hvaða mæliþátta er horft.  

Tegundafjölbreytni vatnaplantna var afar lítil og voru smánykra (Potamogeton berchtoldii) og fjallnykra 

(P. alpinus) ríkjandi. Gróðurþekja var mikil og verður tjörnin að teljast nánast algróin. 

Á og við setbotn fundust 7 tegundir og hópar krabbadýra og var þéttleiki þeirra ábilinu 7.620–129.439 

dýr/m2. Af þyrildýrum fundust 9 tegundir og hópar og var þéttleiki þeirra 8.098– 410.892 dýr/m2. Afar 

fáar tegundir eða hópar voru ríkjandi og á það við um bæði krabbadýrin og þyrildýrin. 

Hornsíli (Gasterosteus aculeatus) veiddust allsstaðar þar sem gildrur voru lagðar og var veiði á bilinu 

0,04–6,8 fiskar á klukkustund. Lengdardreifing síla er misjöfn eftir svæðum. Í Tjörninni er um að ræða 

a.m.k. tvo árganga í veiðinni, auk sumarárgangs, en gildrurnar veiða ekki síli sem eru smærri en 2 cm. 

Meðallengd var á bilinu 3,5–4,1 cm og meðalþyngd að bilinu 0,3–0,6 g. Fæða sílanna var aðallega 

vatnaflær, rykmýslirfur og -púpur. 

Niðurstöðurnar benda til að vistfræðilega ástand Tjarnarinnar fari batnandi. Þannig er aukin útbreiðsla 

vatnaplantna jákvætt merki, á meðan fábreytt samfélög benda til fremur veikrar stöðu. Það þarf þó 

ekki að koma á óvart, enda um afar raskað vistkerfi að ræða þar sem landnám vatnagróðurs er enn í 

fullum gangi. 

Summary 

The present research on pond Reykjavíkurtjörn and two nearby ponds (Reykjavík ponds) was requested 

by the City of Reykjavík’s Department of Environment and Planning. Fieldwork was carried out by the 

Natural History Museum of Kópavogur, mostly in August 2020. This research continues ecological 

monitoring that started in 2015 and was aimed at chemical and physical properties, macrophytes, 

aquatic invertebrates and fish.  

The Reykjavík ponds, located in Reykjavík city centre at 2 m a.s.l., cover roughly 8.7 ha, with catchment 

area about 3 km2 and average depth of <1 m. Average retention time is 15 days. The ponds and the 

catchment area have been severely affected by anthropogenic impacts, but restoration projects have 

recently been implemented. 

Water temperature measured 16.6–21.7°C. It seemed closely connected to air temperature, although 

warm water is known to enter one part of the system. Specific conductivity measured 286–434 µS/cm 

and pH 8.8–10.1. Compared to Icelandic lakes in general, specific conductivity is at the top of the range 

while pH is closer to the average of shallow lakes. The concentrations of nutrients and chlorophyll-a 

varied between years but generally indicate mesotrophyc state.  

Macrophyte diversity is low and dominated by small pondweed (Potamogeton berchtoldii) and red 

pondweed (P. alpinus). The main pond is now almost compleatly covered, after rapid succession in 

recent years, from almost non-vegetated state in 2007. 

The invertebrate epifauna included 7 taxa of cladocerans and copepods in the density of 7,620–

129,439 ind./m2 and 9 taxa of rotifers in the density of 8,098– 410,892 ind./m2. All habitats were 

dominated by very few species/taxa. 

Three-spined sticklebacks (Gasterosteus aculeatus) were caught in minnow traps, with CPUE of 0,04–

6,8 fish/hr. Length distribution of the sticklebacks suggests population of up to 3 cohorts, but the traps 

do not catch fish smaller than 2 cm. Average length was 3.5–4.1 cm with average weight of 0.3–0.6 g. 

The sticklebacks fed mainly on chironomid larvae/pupae and cladocerans.  

The results of this study show that the ecological status of the ponds seems to be improving from 

earlier state. Macrophyte growth is increasing, which is a positive sign, but the dominance of a very 

few species in all habitats, indicate more marginal status. Variable concentrations of nutrients and high 

values in specific conductivity, also indicate questionable water quality status. On the other hand, this 

might be expected in a system which seems to be recovering from a non-vegetated and highly unstable 

state in a relatively short time. 

Inngangur 

Í þessari skýrslu er greint frá niðurstöðum vöktunar á lífríki Reykjavíkurtjarnar og tveggja tjarna á 

vatnasviði hennar í Vatnsmýrinni. Rannsóknin var unnin af starfsmönnum Náttúrufræðistofu Kópavogs 

í ágúst 2020 að beiðni Snorra Sigurðssonar og Þórólfs Jónssonar hjá skrifstofu umhverfisgæða á 

Umhverfis- og skipulagssviði Reykjavíkurborgar.  

Markmið verkefnisins var að fylgja eftir rannsóknum sem hófust árið 2015 og hafa staðið að mestu 

óslitið síðan þá. Fylgst hefur verið á reglubundinn og samræmdan hátt með ástandi og framvindu 

gróðurs og dýrasamfélaga í Reykjavíkurtjörn og Vatnsmýri og leitast við að varpa ljósi á lífríki og 

vistfræðilegt ásigkomulag. Á tímabilinu hafa orðið ýmsar breytingar og mynda niðurstöðurnar góðan 

grunn fyrir mögulega framtíðarvöktun á svæðinu. Forsögu verkefnisins og fyrri rannsóknum hafa áður 

verið gerð allítarleg skil (Haraldur R. Ingvason o.fl. 2020, Hilmar J. Malmquist o.fl. 2008). 

Aðferðir 

Tekin voru sýni úr búsvæðum smádýra sem lifa á og ofan setyfirborðs. Hornsíli voru veidd í 

vírnetsgildrur (e. minnow traps). Helstu eðlisþættir voru mældir, þ.e. vatnshiti, sýrustig og rafleiðni, og 

næringarefni jafnframt mæld í vatnssýnum. Þá var súrefnisstyrkur mældur í Hústjörn vegna gruns um 

súrefnisskort. 

 

1. mynd. Loftmynd af Reykjavíkurtjörn og Vatnsmýri tekin 4.8.2015. Borgarvefsjá, kort úr LUKR. 

Hústjörn 

Vatnsmýrartjörn 

Suðurtjörn 

Norðurtjörn 

útfall 

2. mynd. Sýnatökustöðvar vegna rannsókna Náttúrufræðistofu Kópavogs í Reykjavíkurtjörn, Vatnsmýrartjörn og Hústjörn. Á 

stöðvum K1–K15 hafa setkjarnar verið teknir í fyrri rannsóknum (kajakstöðvar). Grænn punktur við Skothúsveg markar stöð 

þar sem eðlisþættir eru mældir og vatnssýni til blaðgrænumælinga og þörungagreininga eru tekin. Einungis stöðvar 1–6, 

ásamt mælipunkti við Skothúsveg, voru notaðar í þessu verkefni. Borgarvefsjá, kort úr LUKR. 

Staðhættir 

Reykjavíkurtjörn, eða Tjörnin, hvílir í Kvosinni í Reykjavík, um 2 m hæð yfir sjó og um 8,7 ha að stærð 

að auki eru minni tjarnir í Vatnsmýrinni, Hústjörn og Vatnsmýrartjörn (1. mynd). Samhliða fólksfjölgun 

og þéttbýlismyndun í Reykjavík hefur Tjörnin og vatnasviðið allt orðið fyrir margskonar röskun og álagi. 

Á síðustu árum hefur mikil uppbygging átt sér stað að Hlíðarenda sem og á Vatnsmýrarsvæðinu. Nánari 

lýsingu á Tjörninni og nágrenni hennar má m.a finna í bókinni „Tjörnin: saga og lífríki“ (Ólafur Karl 

Nielsen 1992) og í nýlegri skýrslu Náttúrufræðistofu Kópavogs (Haraldur R. Ingvason o.fl. 2017).  

Sýnataka, mælingar og meðhöndlun gagna 

Sýnataka og mælingar fóru fram dagana 18.–20. ágúst 2020. Sýnataka beindist að útbreiðslu og 

þéttleika hornsíla og smádýra við setyfirborð ásamt því að vatnssýni voru tekin til efnamælinga og 

útbreiðsla vatnaplantna var könnuð. Sýnataka fór fram úr litlum slöngubáti sem róið var milli 

sýnatökustöðva. Við tölfræðilega úrvinnslu niðurstaðna var notað Microsoft Excel og SigmaPlot 11. 

Eðlis- og efnaþættir 

Eðlisþættir voru mældir á sex stöðvum með fjölþáttamæli af gerðinni YSI Pro 1030 sem mælir vatnshita 

(0,1°C upplausn, ± 0,1°C mælinákvæmni), sýrustig (pH 0,01, ± 0,1) og rafleiðni (1 µS/cm, ± 0,5%) (1. 

tafla). Öll rafleiðnigildi voru leiðrétt fyrir 25°C. 

Vatnssýni voru tekin á stöð 3 í Norðurtjörn, og við stíflu neðan Hústjarnar og Vatnsmýrartjarnar, með 

það í huga að mæla heildarmagn fosfórs (P-heild), fosfat (PO4-P), heildarmagn köfnunarefnis (N-heild), 

nítrat (NO3-N), ammóníum (NH4-N), heildarmagn lífræns kolefnis (TOC), kísil (Si) og silíkat (SiO2). Sýni 

voru tekin á um 40 cm dýpi í tvær nýjar 100 ml plastflöskur á hvorum stað (alls fjögur sýni). Sýnin voru 

geymd í kæli á vettvangi í mesta lagi þrjár klst. þar til þau voru fryst (-20°C). Niðurstöður 

efnamælinganna árið 2020 liggja því miður ekki fyrir, en gerð verður grein fyrir niðurstöðunum þegar 

þær berast. Hins vegar eru hér birtar niðurtöður mælinga sem gerðar voru árið 2019 og ekki hefur verið 

gerð grein fyrir áður.  

Súrefnismælingar 

Sérstök mæling á súrefnisstyrk var framkvæmd í Hústjörn í kjölfar vísbendinga um lágan styrk súrefnis. 

Notaður var Ysi ProODO (professional optical dissolved oxygen) með optískum súrefnisnema. 

Mælingar voru gerðar frá bryggju við Norræna húsið. 

Blaðgrænumælingar og magn þörungagróðurs 

Í apríl 2008 var Reykjavíkurtjörn tekin inn í verkefni Náttúrufræðistofunnar sem kallast Vöktun 

eðlisþátta og blaðgrænu í nokkrum stöðuvötnum á höfuðborgarsvæðinu (Vatnahringurinn). Þar hafa 

eðlisþættir, hitastig, rafleiðni, sýrustig og blaðgræna, verið mældir einu sinni í mánuði yfir vetrartímann 

en tvisvar í mánuði á sumrin og eru gögn fyrir Tjörnina úr þessu verkefni notuð hér. Magn 

frumframleiðenda meðal sviflægra þörunga var metið með því að mæla magn blaðgrænu-a 

(chlorophyll-a), en blaðgræna gefur jafnframt vísbendingu um næringarefnaástand í vatninu og 

fæðuframboð fyrir dýrasvif. Vatnssýni til blaðgrænumælinga voru tekin í eins lítra plastflösku frá landi 

við brúna á Skothúsvegi (2. mynd). Sýnin voru geymd í kælikassa í mesta lagi þrjár klukkustundir. Á 

rannsóknarstofu voru sýnin síuð í gegnum Whatman GF/C síupappír (Cat no. 1822 047), hann vafinn í 

álpappír og geymdur í frysti þar til mælingar fóru fram. Til að leysa blaðgrænuna úr sýninu var 

síupappírinn lagður í 96% etanól og hafður í myrkri í kæliskáp í 24 klst. Blaðgræna-a var mæld við 

bylgjulengdina 665 nm með ljósgleypnimæli (HACH, DR 5000 á Hafrannsóknastofnun og 

ThermoSpectronic Aquamate UV6-140 á Náttúrufræðistofu Kópavogs). Heildarmagn blaðgrænu-a 

(blaðgræna-a, µg/l) var reiknað samkvæmt jöfnunni: 

Blaðgræna-a (µg/l) = (Abs.(665–750nm)*L*103)/83,4*V 

þar sem Abs. (665–750 nm) er ljósgleypni við 665 nm að frádreginni ljósgleypni við 750 nm, L er rúmmál 

(ml) leysnivökva (etanóls) á síupappír, 83,4 er ljósgleypnistuðull fyrir etanól og V er rúmmál (l) sýnisins 

sem síað var (sjá Søndergaard og Riemann 1979, bls. 171). 

Til viðbótar blaðgrænusýnum voru tekin sýni til tegundagreiningar á sviflægum þörungum. Sýnin voru 

tekin við Skothúsbrúna í 100 ml brúnar glerflöskur. Voru þau varðaveitt með 0,1% kalíumjoðlausn og 

var þeim komið til Gunnars Steins Jónssonar Þörungafræðings sem greindi sýnin og gaf niðurstöðurnar 

út í skýrslu haustið 2020 (Gunnar Steinn Jónsson 2020). 

Vatnagróður 

Gróðurathuganir í norður og suðurtjörn fóru fram með tvennum hætti árið 2020. Í stað þess að meta 

gróðurþekju og tegundasamsetningu á fyrirfram ákveðnum punktum  var nú farið meðfram bökkum 

og horft yfir tjarnirnar til að átta sig á útbreiðslu gróðurs sem náði yfirborði. Hins vegar var farið á bát 

milli nokkurra fastra sýnatökustöðva, en til viðbótar kannaðir staðir þar sem ekki sást gróður frá 

landi. Þá voru einnig teknar myndir og stutt myndskeið.  

Smádýralíf 

Trektagildrur voru notaðar til að safna smádýrum sem finnast á og við botn. Trektagildra samanstendur 

af málmgrind þar sem komið er fyrir tíu plastkrukkum með áföstum lokum með plasttrektum 

(Örnólfsdóttir, E.B and Einarsson, Á. 2004). Áður en gildrunni er slakað á botninn eru krukkurnar fylltar 

með síuðu vatni af staðnum (45 μm sigti) (4. mynd). Gildran er látin síga til botns þannig að trektaopin 

snúi niður. Fætur gildrunnar koma í veg fyrir að trektarnar snerti botninn og eru trektaopin 3–5 cm frá 

botni. Heildarflatarmál trekta, þ.e. söfnunarflötur hverrar gildru er alla jafna 790 cm2. Afli gildrunnar 

er síðan uppreiknaður og staðlaður miðað við 1 m2 söfnunarflöt og 24 klukkustunda veiði. Á 

rannsóknarstofu voru dýrasýnin greind undir víðsjá (allt að 90-föld stækkun) til tegunda eða 

tegundahópa eftir því sem við var komið og fjöldi einstaklinga hverrar tegundar eða tegundahóps 

talinn. Í nokkrum tilfellum voru dýr skoðuð undir smásjá við allt að 400-falda stækkun. Ef um mikinn 

fjölda var að ræða í sýni var tekið hlutsýni, en þá er einungis unnið úr þekktum stærðarhluta úr 

heildarsýni og fjöldi þess uppreiknaður miðað við heildarstærð sýnis (3. mynd). Stuðst var við ýmsa 

greiningarlykla og vefsíður við greininguna (t.d. Rotifer World Catalog, Helgi Hallgrímsson 1990, 

Nogrady, T. and Segers, H. 2002, Orlova-Bienkowskaja, M.Y. 2001, Fontaneto and De Smet 2015). 

Þéttleiki dýra var reiknaður sem fjöldi á flatareiningu.  

Þremur trektagildrum var komið fyrir í Norðurtjörn (stöðvar 1–3), einni í Suðurtjörn (stöð 4) og sitt 

hvorri gildrunni í Vatnsmýrartjörn (stöð 5) og Hústjörn (stöð 6), alls sex gildrur, og þær látnar liggja í 

um 24 klst. (2. mynd). Þá voru gildrurnar teknar upp og vatnið úr krukkunum síað í gegnum sigti með 

45 µm möskvastærð. Dýrum úr öllum krukkum í hverri gildru fyrir sig var slengt saman í eitt sýni sem 

síðan var skolað úr sigtinu ofan í sýnaflösku og varðveitt í 0,1% kalíumjoðlausn til síðari athugunar á 

rannsóknarstofu.  

3 mynd. Dæmi um hlutsýnatöku þegar sýni er mjög stórt eða erfitt viðureignar af einhverjum orsökum. Hér hefur verið sogið 

með pípettu upp úr þremur hringjum, innihald þeirra fært yfir á aðra skál og sá hluti sýnis unninn áfram. 

 

4. mynd. Starfsmaður Náttúrufræðistofu Kópavogs undirbýr trektagildru fyrir lögn í Norðurtjörn. 

Fiskar 

Ekki er talið að aðrar tegundir fiska en hornsíli sé að finna vatnakerfi Tjarnarinnar en það hefur þó ekki 

verið útilokað með óyggjandi hætti. Í rannsókninni sem hér um ræðir var sjónum því eingöngu beint 

að hornsílum. Sílin voru veidd í vírnetsgildrur (e. minnow traps) sem eru 40 cm á lengd, 20 cm í þvermál 

og með 3,2 mm möskvastærð. Tvær gildrur voru lagðar saman á stöðvum 1–6 og gildrurnar látnar liggja 

yfir nótt í u.þ.b. sólarhring. Hornsíli voru talin úr hverri gildru fyrir sig og var aflinn úr annarri gildrunni 

ýmist hirtur í heild sinni, eða tekið hlutsýni ef afli var mikill. Þó voru öll sílin hirt ef afli var lítill eða ef 

það þótti nauðsynlegt af öðrum ástæðum. Hornsílin voru varðveitt í 80% etanóli til síðari athugunar á 

rannsóknarstofu. Til að staðla hornsílaveiðina er heildar fjöldi veiddra síla (veiðni) reiknaður sem fjöldi 

síla í gildru á klukkustund (fj. síla/fj. gildra/ klukkustund). 

Lengd hornsíla var mæld frá snoppu í miðjan sporðenda (klauflengd) að næsta heilum millimetra. Þá 

voru sílin lögð á þerripappír og síðan vegin (votvigt), með mælinákvæmni upp á 0,001 g. Tekið var úrtak 

úr aflanum eftir stærðardreifingu, fiskarnir kyngreindir og kynþroskastig metið gróflega 

(kynþroska/ókynþroska). Fæða fiskanna var athuguð með greiningu á magainnihaldi, þar sem 

magainnihaldinu var komið fyrir á kvarðaðri skál og tegundir og tegundahópar ákvarðaðir og taldir. 

Magafylli var metin með sjónmati og gefin stig frá 0 til 3 (0 = tómur magi, 1 = magi með vott af fæðu, 

2 = hálffullur magi og 3 = troðfullur magi). Þá var metin sníkjudýrabyrði af völdum bandormsins 

Schistocephalus solidus. Erfiðlega hefur gengið að aldursgreina íslensk hornsíli með lestri árhringja í 

kvörnum. Því hefur í þessu verkefni verið farin sú leið að meta aldur sílanna út frá lengdardreifingu, en 

þar sem hornsíli eru skammlífir fiskar má með þeim hætti álykta um fjölda árganga í veiðinni, að því 

tilskildu að fjöldi síla skipti a.m.k. nokkrum tugum. 

Niðurstöður og umræður 

Eðlis- og efnaþættir 

Vatnshiti, rafleiðni og sýrustig voru mæld á stöðvum 1–6 milli kl. 12:00–16:00 þann 18.8.2020 (1. tafla). 

Vatnshiti í tjörnunum var hár og mældist á bilinu 16,6–21,7°C og mældist hitinn hæstur á stöð 5, 

Vatnsmýrartjörn. Vitað er að volgt affallsvatn frá Öskjuhlíð rennur til Vatnsmýrartjarnar og getur verið 

að það sé hluti skýringarinnar á þessum háa hita þar. Á hinum stöðvunum var vatnshitinn einnig hár 

miðað við mælingar áranna á undan (5. mynd). Sennilegustu skýringuna er trúlega að finna í veðurfari 

seinustu daganna fyrir sýnatökuna en veður var einmitt með besta móti á þeim tíma, hægviðri með sól 

og hlýindum. Þar sem vatnakerfi tjarnarsvæðisins er grunnt og rennsli fremur hægt, hefur veðurfar og 

árstími mikil áhrif á hitastig þess eins og sjá má þegar árstíðasveiflur í Norðurtjörn eru skoðaðar (6. 

mynd).  

 

1. tafla. Niðurstöður mælinga á eðlisþáttum í Reykjavíkurtjörn og Vatnsmýri árið 2020. Rafleiðni er leiðrétt fyrir 25°C. Stöðvar 

1–3 eru í Norðurtjörn, stöð 4 í Suðurtjörn, stöð 5 í Vatnsmýrartjörn og stöð 6 í Hústjörn. Sjá staðsetningu stöðva á 2. mynd.  

 

Vatnshiti Rafleiðni Sýrustig

Dags. Tími Stöð °C µS/cm pH

18.8.2020 15:52 1 18,9 324,7 9,78

15:31 2 19,3 324,9 10,05

15:01 3 19,4 328,7 10,12

14:06 4 19,5 403,7 9,80

12:32 5 21,7 433,7 8,83

12:05 6 16,6 285,5 9,36

5. mynd. Vatnshiti, rafleiðni og sýrustig (pH) á stöðvum 1–6 á árunum 2017–2020.  

 

 

6. mynd. Vatnshiti (°C) í Reykjavíkurtjörn á árabilinu 2008–2020, alls 186 mælingar. Gögn úr gagnagrunni Náttúrufræðistofu 

Kópavogs, Vatnahringurinn. 

Rafleiðni í tjörnunum mældist á bilinu 285,5–433,7 µS/cm og var hæstu gildin aftur að finna í 

Vatnsmýrartjörn (1. tafla). Rafleiðni mældist lægri en árið 2019 á öllum stöðvum og raunar einnig árin 

2017–18 (þar sem mælingar eru til) að frátalinni stöð 5 (5 mynd). Þótt leiðnin hafi farið lækkandi er 

hún eftir sem áður afar há ef hún er t.d. borin saman við það sem mælst hefur í 24 grunnum 

flatlendisvötnum á Íslandi án seltuáhrifa, þar sem leiðnin er að meðaltali 134 µS/cm (Marianne 

Jensdóttir Fjeld o.fl. 2016, Haraldur R. Ingvason o.fl. 2017). Jafnframt er rafleiðnin há miðað við það 

sem almennt hefur mælst í stöðuvötnum á Íslandi, en algengt er að rafleiðni sé 60–100 µS/cm (gögn 

úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. Malmquist o.fl. 

2010).  

Ef litið til rafleiðni á fastri mælistöð við Skothúsveg frá því að reglulegar mælingar hófust þar árið 2008, 

kemur í ljós að mæligildin frá sýnatökudeginum eru ekki sérlega lýsandi fyrir ástandið yfir lengri tíma. 

Mælingin hittir á tímabil þar sem leiðni á svæðinu er í lágmarki, (7. mynd) eða 344 µS/cm (mælt þann 

14.8.2020) meðan ársmeðaltal leiðni við Skothúsveg var um 452 µS/cm (Vatnahringurinn, óbirt gögn 

Náttúrufræðistofu Kópavogs, byggt á 16 mælingum frá febrúar–nóvember 2020). Þetta sýnir aftur og 

enn mikilvægi þess að safna langtímagögnum og hversu öflugur skýringarmáttur þeirra er samanborið 

við stakar punktmælingar sem einungis lýsa ástandinu þegar mælingin er gerð. Framangreindar 

langtímamælingar sýna hins vegar að rafleiðni hefur farið lækkandi frá því að mælingar hófust og útslög 

virðast fara minnkandi (7. mynd). Þrátt fyrir þessa lækkun er leiðnin enn mjög há eins og áður segir. 

Það bendir til að styrkur uppleystra efna sé hár, sem aftur bendir til að vatnsgæðum kunni að vera 

ábótavant. 

 

7. mynd. Rafleiðni í Reykjavíkurtjörn á árabilinu 2008–2020, alls 186 mælingar. Gögn úr gagnagrunni Náttúrufræðistofu 

Kópavogs, Vatnahringurinn. 

Sýrustig (pH) í tjörnunum mældist á bilinu 8,8–10,1 og mældust hæstu gildin í Norðurtjörn, þá í 

Suðurtjörn og Hústjörn en lægstu gildin í Vatnsmýrartjörn (5. mynd). Þetta eru há gildi og ívið hærri en 

mældust á fastri sýnatökustöð við Skothúsveg þann 14.8.2020 (pH 8,67), en sá staður er skuggsæll og 

lítt gróinn. Þegar litið er yfir fyrirliggjandi gögn, frá því að reglulegar mælingar á sýrustigi hófust árið 

2008 (Vatnahringurinn, óbirt gögn Náttúrufræðistofu Kópavogs) kemur í ljós að árstíðabundnar sveiflur 

y = -0,043x + 2341,2

á sýrustig hafa orðið reglulegri á síðari árum og sumartoppar betur afmarkaðir en áður (8. mynd). Þetta 

gerist á sama tíma og gróður í Tjörninni er í framrás. Ástæða þessara breytinga er væntanlega sú að 

gróðurinn stillir vatnið og dregur úr uppróti og gruggi, en keyrir jafnframt upp pH gildið með hinni miklu 

frumframleiðslu sem fylgir hinum mikla gróðurþéttleika. Jafnframt flyst framleiðnin að mestu frá 

svifþörungum, sem leggja sitt af mörkum til að grugga tjarnarvatnið, til rótfastra plantna og 

ásætuþörunga sem vinna beinlínis gegn því að hún gruggist. 

Þegar horft er til samanburðar við önnur vötn og tjarnir má líta til áðurnefndra flatlendisvatna, en 

sýrustig þeirra er að meðaltali pH 8,9 (Marianne Jensdóttir Fjeld o.fl. 2016) og ekki fjarri því sem mælist 

í Vatnsmýri. Sýrustig á þessu bili er svipað og í sambærilegum vötnum á höfuðborgarsvæðinu, t.d. í 

Rauðvatni og Bakkatjörn. Sýrustigsgildi upp á 10 og þar yfir verða hins vegar að teljast há, en þó eru 

vötn á borð við Elliðavatn þar sem slík gildi koma fyrir af náttúrulegum orsökum og geta varað í daga 

eða vikur (gögn úr gagnagrunni Yfirlitskönnunar á lífríki íslenskra stöðuvatna, að hluta birt í Hilmar J. 

Malmquist o.fl. 2010, Marianne Jensdóttir Fjeld o.fl. 2016, Vatnahringurinn, óbirt gögn 

Náttúrufræðistofu Kópavogs).  

 

8. mynd. Sýrustig (pH) í Reykjavíkurtjörn á árabilinu 2008–2020, alls 186 mælingar. Gögn úr gagnagrunni Náttúrufræðistofu 

Kópavogs, Vatnahringurinn.  

Við vettvangsvinnu vaknaði grunur um að súrefnisskortur hefði orðið við botn í Hústjörn. Hornsíli í 

gildru höfðu drepist, sem er mjög óvenjulegt, og þar að auki virtist vera lagskipting í tjörninni þar sem 

tært vatn lá ofan á gruggugra vatni (9.–10. mynd). Súrefnisstyrkur var mældur tveimur dögum síðar á 

tveimur stöðum frá trébryggju við Norræna húsið, en ekki var farið út á tjörnina og því ekki gerð mæling 

á mesta dýpi sem er um 100 cm (2. tafla). Mælingar sýndu skörp skil á um 50 cm dýpi og féll 

súrefnismettun mikið þar fyrir neðan og var komin niður í 5,8% við botn á tæplega 80 cm dýpi. 

Orsakanna er væntanlega á leita í því að vatnið í tjörninni var greinilega fremur staðið og að dagana á 

undan hafði veður verið stillt og hlýtt, þannig að ekki hefur verið um teljandi lóðrétta blöndun að ræða. 

Á sama tíma hefur rotnun gróðurleifa og annars lífræns efnis við botn sennilega verið í fullum gangi. 

Saman hafa þessir þættir sennilega stuðlað að því að skapa súrefnissnauðar aðstæður við botn.  

9. mynd. Horft yfir Hústjörn þann 20.8.2020. Tært vatnslag virðist liggja yfir gruggugra lagi. 

 

 

10. mynd. Hornsílatorfa á sundi í tæra vatnshluta Hústjarnar þann 20.8.2020. 

2. tafla.  Niðurstöður súrefnismælinga í Hústjörn árið 2020. 

 

Til eru stopular mælingar á völdum næringarefnum frá ýmsum stöðum í Tjörninni en hér eru aðeins 

birtar niðurstöður mælinga sem gerðar hafa verið á árabilinu 2007–2020 á vegum Náttúrufræðistofu 

Kópavogs. Enn er að vísu beðið niðurstaðna ársins 2020 þannig að aðeins niðurstöður ársins 2019 

bætast við frá fyrri skýrslu. Árið 2007 voru gerðar mælingar á þremur stöðum, einu sinni í mánuði frá 

maí til október. Aðrar mælingar eru gerðar einu sinni síðla árs, í ágúst eða september en í desember 

árið 2018.  

3. tafla. Styrkur næringarefna í Norðurtjörn, Suðurtjörn og Hústjörn/Vatnsmýrartjörn í ágúst 2015, september 2017, 

desember 2018 og ágúst 2019. Til samanburðar eru mælingar frá ágúst 2007, ásamt hæsta og lægsta gildi mælinga sama ár 

(Hilmar J. Malmquist o.fl. 2008). Neðst í töflunni eru umhverfismörk (um.) fyrir næringarefni og lífræn efni í vatni skv. 

reglugerð nr. 796/1999 um varnir gegn mengun vatns (Umhverfisstofnun 2004). 

 

Styrkur helstu efna og mæliþátta er í flestu sambærilegur árin 2015–2019 og helst að árið 2018 skeri 

sig úr. Sýnataka það árið fór hins vegar fram heldur seinna á árinu, sem gæti haft sitt að segja (3. tafla). 

Síðustu ár eiga það sammerkt að flestir mæliþættir eru nú lægri en árið 2007, en hafa verður í huga að 

Loftþr. Mælidýpi Vatnshiti

Dags mm Hg cm °C DO % DO mg/L Athugasemdir

20.8.2020 754,9 5 17,7 92,9 8,81 Við yfirborð

5 18,3 91,3 8,56 Við yfirborð

50 15,6 63,2 6,32 Við botn

55 15,1 ca 70 Neðri mörk þar sem síli sjást á sundi

78 14,8 5,8 0,59 Við botn

Súrefnisstyrkur

PO4-P NH4-N NO3-N SiO2 N:P

µg/l um. µg/l µg/l um. µg/l um. µg/l mg/l mg/l um.

22. ágúst 2019

Norðurtjörn 22 II 3 380 II <3 I <0,09 1,7 (Si) 5,66 III 17

Vatnsmýrartjörn-útfall <5 I 8 570 II 62,4 III 64,7 14,7 (Si) 2,75 II  "

23. desember 2018

Norðurtjörn 9 I * 870 III 162 III 54,0 41,7 2,3 III 97

Hústjörn 10 I * 1100 III 64 III 54,9 56 1,99 II 110

14. september 2017

Norðurtjörn 38 II * 490 II 27 II 0,98 10,8 5,71 III 13

Hústjörn 6 I * 320 II 50 III 35,0 33,5 3,07 III 53

18. ágúst 2015

Norðurtjörn 21 II 7 430 II 4 I 1,6 20,4 5,36 III 20

Suðurtjörn 26 II 13 347 II 40 III 1,0 30,3 4,19 III 13

Hústjörn 18 I 2 278 I 14 II 11 36,9 4,23 III 15

29. ágúst 2007

Norðurtjörn 181 V 74 1075 III 40 12,8 V 6

  lægsta og hæsta gildi 2007 76-181 III–V 37-74 810-1.425 III 19-594 5,6-12,8 III–V

Suðurtjörn 86 III 31 725 II 20 8,0 IV 8

  lægsta og hæsta gildi 2007 66-191 III–V 31-118 695-1.400 II–III 18-580 5,5-12,6 III–V

Vatnsmýrartjörn 105 IV 58 610 II 49 5,9 III 6

  lægsta og hæsta gildi 2007 40-105 III–IV 23-58 610-1.400 II–III 49-424 5,5-7,5 III–IV

Umhverfismörk (um.) P-heild PO4-P N-heild NH3-N TOC

µg/l µg/l µg/l µg/l mg/l

I  næringarfátækt (oligotrophy) <20 <10 <300 <10 <1,5

II  lágt næringarefnagildi (oligo-/mesotrophy) 20-40 10-20 300-750 10-25 1,5-3

III  næringarefnaríkt (meso-/eutrophy) 40-90 20-50 750-1.500 25-100 3-6

IV  næringarefnaauðugt (eutrophy) 90-150 50-100 1.500-2.500 100-250 6-10

V  ofauðugt (hypertrophy) >150 >100 >2.500 >250 >10

P-heild N-heild TOC

um einsskiptis mælingar er að ræða og því er rétta að bera saman mælingar sem gerðar eru á svipuðum 

árstíma (ágúst), enda sýna mælingar frá 2007 að töluverður munur getur verið milli árstíða (Hilmar J. 

Malmquist o.fl. 2008). Eftir sem áður benda niðurstöður efnamælinga til þess að ástandið sé nú svipað 

milli ára m.t.t. vatnsgæða og töluvert betra en árið 2007. 

Blaðgrænumælingar 

Náttúrufræðistofa Kópavogs hefur mælt blaðgrænu í Tjörninni frá árinu 2008, (Vatnahringurinn, óbirt 

gögn Náttúrufræðistofu Kópavogs) (4. tafla). Árið 2020 mældist magn blaðgrænu-a á bilinu 1,9–44,4 

µg/l og voru allar mælingar undir 20µg/l að einni frátalinni (11. mynd). Það gefur ársmeðaltal upp á 

11,1 µg/l, sem jafnframt er lægsta ársmeðaltal frá upphafi þessara samfelldu mælinga. Nokkurt flökt 

er á magninu frá ársbyrjun og fram til júníloka en þá fellur það skart og helst að mestu undir 5 µg/l 

fram í miðjan september. Á þessum tíma var tjörnin kafgróin af vatnaplöntum. Í október eykst magnið 

á ný og nær hámarki í nóvember, tæp 45 µg/l, en fellur svo skart og er komið niður fyrir 5 µg/l í 

desember. 

Þegar magn svifþörunga (rúmmál og fjöldi í lítra) í október er skoðað, kemur í ljós að magn blaðgrænu-

a mælist meira en búast mætti við miðað við mælt þörungamagn (Gunnar Steinn Jónsson 2020). Ekki 

voru tekin sýni til mæla magn svifþörunga í nóvember og desember, heldur aðeins sýni til 

blaðgrænumælinga. Ástæða aukningar blaðgrænu-a í október (og þá væntanlega einnig í nóvember) 

gæti því verið sú að um upprótað efni af botni hafi verið að ræða og jafnvel gróðurleifar á 

niðurbrotsformi, en ekki raunverulega aukningu í þörungamagni. Sé það raunin, þá ofmetur 

blaðgrænumælingin magn þörungaframleiðslunnar í Tjörninni í október og nóvember. Hér kemur því 

enn í ljós sá styrkur sem felst í beinum mælingum á þörungamagni til viðbótar við 

blaðgrænumælingarnar. 

 

11. mynd. Magn blaðgrænu-a í Reykjavíkurtjörn árið 2020. 

Þegar ársmeðaltal blaðgrænu-a í Reykjavíkurtjörn árið 2020 er borið saman við fyrri ár sést að það er 

á afar svipuðu róli og sést hefur frá og með 2017 sem setur hana í II flokk (lágt næringarefnagildi) m.t.t. 

umhverfismarka fyrir blaðgrænu-a (Umhverfisstofnun 2004). Árin 2008–2016 voru gildin hærri og 

mikill breytileiki milli ára (4. tafla). Tjörnin hefur því lengst af verið í flokki II–III þegar kemur að 

umhverfismörkum fyrir blaðgrænu-, þótt einstakar mælingar hafi verið hærri eða lægri. Til eru 

blaðgrænumælingar sem gerðar voru í Reykjavíkurtjörn í júní og júlí 1978 og eru þær að jafnaði heldur 

hærri en mælst hefur undanfarin ár, eða á bilinu 19,3–42,8 µg/l og að meðaltali 35,5 µg/l (Gunnar St. 

Jónsson o.fl. 1978). Samkvæmt þeim mælingum var Tjörnin í umhverfismarkaflokki III og IV árið 1978. 

4. tafla. Magn blaðgrænu-a (µg/l) í Norðurtjörn árin 2008–2020. Ársmeðaltöl eru byggð á mælingum sem að jafnaði eru 

framkvæmdar mánaðarlega og meðaltali mælinga þegar um er að ræða fleiri en eina mælingu í mánuði (Vatnahringurinn, 

óbirt gögn Náttúrufræðistofu Kópavogs). Árið 2008 vantar mælingar á blaðgrænu fyrstu þrjá mánuði ársins. Neðst í töflunni 

eru umhverfismörk (um.) fyrir blaðgrænu í vatni skv. reglugerð nr. 796/1999 um varnir gegn mengun vatns (Umhverfisstofnun 

2004).  

 

 

Þegar heildarniðurstöður mælinga blaðgrænu-a eru skoðaðar yfir tímabilið 2008–2020 kemur í ljós að 

þótt magn blaðgrænu hafi alltaf verið sveiflukennt, virðist hafa orðið breyting í takti og útslagi (12. 

mynd)(Vatnahringurinn, óbirt gögn Náttúrufræðistofu Kópavogs). Sveiflur voru óreglulegar frá 2008–

2011, en þá er eins og nokkur regla komist á sem felst í því að frá 2012 kemur fram vetrarlágmark, lítill 

vortoppur (apríl) og greinilegur hausttoppur (í ágúst–október). Reglulegar sveiflur á borð við þetta má 

iðulega sjá í náttúrulegum vistkerfum, þótt magn blaðgrænu sé mjög mikið í hæstu toppunum. Ekki er 

að sjá að heildarmagn blaðgrænu eða ársmeðaltal hennar sé að breytast á þessu tímabili. Þessi taktur 

helst að mestu til og með ársins 2016, en eftir það virðist þriðji takturinn taka við, þar sem útslög verða 

minni og ársmeðaltöl lægri.  

Ár Ársmeðaltal Staðalfrávik Miðgildi Fjöldi mánaða

2008 44,3 53,8 23,1 9

2009 14,5 6,1 14,8 12

2010 14,5 8,6 17,4 9

2011 24,1 15,3 21,5 10

2012 13,7 16,4 7,5 11

2013 19,7 15,3 13,2 11

2014 21,5 17,2 17,1 12

2015 13,4 13,0 11,0 12

2016 20,2 14,5 14,6 10

2017 11,9 5,4 12,3 11

2018 12,9 8,3 12,0 10

2019 11,5 7,1 11,8 12

2020 11,1 11,9 9,1 11

Umhverfis- Blaðgræna

mörk (um.) µg/l

I <8 Næringarfátækt (oligotrophy)

II 8-15 Lágt næringarefnagildi (oligo-/mesotrophy)

III 15-30 Næringarefnaríkt (meso-/eutrophy)

IV 30-45 Næringarefnaauðugt (eutrophy)

V >45 Ofauðugt (hypertrophy)

12. mynd. Magn blaðgrænu-a (µg/l) í Reykjavíkurtjörn á árunum 2008–2020, alls 175 mælingar. Vatnahringurinn, óbirt gögn 

Náttúrufræðistofu Kópavogs.  

Vatnagróður 

Eins og síðustu ár var vatnagróður afar útbreiddur Reykjavíkurtjörn í ágúst 2020 (13. mynd) og 

samanstóð sem fyrr af smánykru, sem var í miklum meirihluta, og fjallnykru, sem vex í brúskum inn á 

milli og stundum þar sem gisnara er (14. mynd) (Haraldur R. Ingvason 2020). Í stað þess að kortleggja 

gróðurinn á sniðum eins og get hafði verið undanfarin ár var nú farið um og leitað markvisst að lítt- eða 

ógrónum blettum. Skemmst er frá því að segja að ef frá eru talin grynnstu svæðin næst bökkum og þar 

sem litla birtu er að hafa eins og undir brúnni á Skothúsvegi, þá fundust einungis ógróin svæði meðfram 

norðurbakka Norðurtjarnar undan Iðnó, en trúlega er þar um að kenna botngerð, sem er grýtt og 

sendin. Þá var krikinn í NA hluta Tjarnarinnar, nærri stöð 1 nánast eina svæðið sem segja má segja að 

ekki hafi verið fullgróið (15. mynd), eða með áætlaða þekju yfir 80%, auk lítils svæðis í SA hluta 

Suðurtjarnar, sem ávallt hefur verið ógróið. Þar sem ekki sást gróður í yfirborði reyndist hann 

undantekningalaust að finna í miklum þéttleika skammt undir yfirborði (13. mynd). 

Í lok ágúst varð umsjónarmaður Hljómskálagarðsins var við s.k. vatnasalat (Pistia stratiotes) í 

Suðurtjörn neðan Hljómskálans. Um er að ræða flotplöntu sem getur orðið mjög ágeng, og voru allar 

plöntur sem fundust fjarlægðar. Óljóst er hvernig hún hefur borist í tjörnina og hennar varð ekki vart 

annarsstaðar, hvorki við bakka eða þegar farið var um úti á tjörninni vegna sýnatöku og mælinga 

nokkrum dögum fyrr. Rétt er að hafa allan vara á gagnvart þessari plöntu og grípa þegar til viðeigandi 

ráðstafana verði hennar vart á ný. 

13. mynd. Smánykrubreiða rétt neðan vatnsborðs. 

 

 

 14. mynd. Fjallnykra (stórgerð blöð og grófir stilkar) vex gegnum smánykrubreiðuna. 

15. mynd. Blettóttur gróður nærri stöð 1. Greina má hornsílatorfu yfir berum botninum. 

Hvað varðar tjarnir á Vatnsmýrarsvæðinu þá var Hústjörn vel gróin að vanda en í Vatnsmýrartjörn var 

smánykra í verulegri sókn, sérstaklega meðfram austurbakkanum þar sem komin var þétt breiða. 

Vatnsmýrartjörn hefur fram til þessa verið lítt gróin en smánykru varð þar fyrst vart árið 2019. Af þeim 

sökum var gildrum hliðrað lítið eitt til, þar eð nær ógerlegt er að koma t.d. trektargildru niður á það 

grunnu vatni sem þarna er, ef það er að auki kafgróið. Þá eru síki á Vatnsmýrarsvæðinu einnig gróin 

smánykru og þráðnykru, en meðfram bökkum vex annar vatna- og votlendisgróður s.s. gulstör, 

hófsóley og lófótur (16. mynd). 

 

16. mynd. Síki milli Hústjarnar og útfalls Vatnsmýrartjarnar.  

Í þessu vöktunarverkefni hefur gefist einstakt tækifæri til að fylgjast með hinni hröðu og dálítið óvæntu 

gróðurframvindu Tjarnarinnar síðustu ár. Ástandið í dag einkennist af miklu gróðurmagni en fáum 

tegundum og verður fróðlegt að fylgjast með framvindunni á næstu árum, s.s. hvort fleiri tegundir ná 

að koma inn og festa sig í sessi. Þær tegundir sem nú finnast í tjörnunum eiga það sameiginlegt að ná 

fótfestu við margvíslegar umhverfisaðstæður, t.d. er smánykra talin nokkuð þolin planta sem þoli vel 

næringarefnaríkt (ofauðgað) umhverfi (Preston og Croft 2001). Smánykra er einnig talin öflugur 

landnemi sem getur breiðst hratt út í nýju eða röskuðu búsvæði (Akhani 2014). Jafnframt eru fjallnykra 

og smánykra taldar ákjósanlegar tegundir við skipulagða endurheimt grunnra vatna í Þýskalandi (Hilt 

o.fl. 2006). Auknum vatnagróðri fylgir m.a. skjól og fjölbreyttari búsvæði fyrir vatnadýr. Gróðurinn stillir 

einnig vatnið og dregur úr gruggi og uppróti botnsets af völdum vinda, sem minnkar líkur á því að 

næringarefni og þungmálmar sem bundnir eru í botnsetinu komist aftur í umferð, en slíkt endurtekið 

upprót næringarefna getur t.d. stuðlað að vexti svifþörunga og aukið hættu á blóma af þeirra völdum 

(sjá t.d. Scheffer 2004). Í þessu ljósi er eftirtektarvert að skoða þessa þrjá fasa sem sem virðist mega 

greina í magni blaðgrænu-a og hvernig magn hennar og árstíðabundin útslög hafa breyst eftir því sem 

þekja gróðurs hefur aukist. 

Smádýralíf 

Mjúkur setbotn – gildrusýni 

Krabbadýr 

Samtals fundust 7 tegundir og hópar krabbadýra í trektagildrum í Reykjavíkurtjörn og Vatnsmýri árið 

2020. Um var að ræða 4 tegundir og hópa vatnaflóa (Cladocera), tvo hópa árfætlna (Copepoda); 

augndíli og ormdíli, auk skelkrebba (Ostracoda). 

Heildarþéttleiki krabbadýra á sýnatökutímabilinu var 7.620–129.439 dýr/m2 (5. tafla). Uppreiknuð 

heildarveiði nemur 264.762 dýrum (17. mynd) sem er fækkun frá fyrra ári (Haraldur R. Ingvason o.fl. 

2017, 2020). Þéttleiki krabbadýra var afar mismunandi milli stöðva og skera stöð 1 og stöð 5 sig úr, 

m.a. vegna mikils fjölda mánaflóa (Alona tegunda). Við úrvinnslu var ekki greint milli mánaflóategunda 

þar sem greining þeirra getur verið alltímafrek. Þó er ljóst að afar smávaxnar mánaflóategundir voru 

uppistaðan í þeim sýnum þar sem um mikinn fjölda mánaflóa var að ræða, tegundir á borð við Alona 

rectangula. 

Tegundasamsetning var fábrotin eins og fyrri ár, en auk mánaflónna fundust aðeins kúlufló (Chydorus 

sphaericus), broddfló (Macrothrix hirsuticornis) og hakafló (Simochephalus vetulus) og voru tvær þær 

síðastnefndu afar fágætar. Þegar hlutsýni voru tekin var fyrst farið yfir heildarsýnið og leitað að þessum 

fáséðari hópum. Tegundafæðin getur þrátt fyrir það skrifast að einhverju leyti á hinn mikla þéttleika 

krabbadýra og að fágætari tegundir hafi ekki komið fram þegar hlutsýni voru unnin.  

Meðal árfætlna bar augndílið uppi þéttleikann en eins og í tilviki krabbaflónna var mikill munur í 

þéttleika milli stöðva og skar stöð 5, Vatnsmýrartjörn sig sérstaklega úr hvað þetta varðar.  

5. tafla. Þéttleiki krabbadýra (fjöldi dýra/m2) í trektagildrum á setbotni í Norðurtjörn (stöðvar 1–3), Suðurtjörn (stöð 4), 

Vatnsmýrartjörn (stöð 5) og Hústjörn (stöð 6) árið 2020. 

 

 

17. mynd. Hlutdeild mismunandi tegunda og hópa krabbadýra í Reykjavíkurtjörn og Vatnsmýri á árunum 2017–2020. Fjöldi 

einstaklinga er táknaður með n. 

20.8.2020

Stöð 1 Stöð 2 Stöð 3 Stöð 4 Stöð 5 Stöð 6

Vatnaflær (Cladocera)

Broddfló, Macrothrix hirsuticornis 1.265 0 0 0 0 101

Hakafló, Simocephalus vetulus 0 0 0 0 49 0

Kúlufló, Chydorus sphaericus 9.490 3.727 4.823 1.142 24.395 1.633

Mánafló, Alona  tegundir 68.833 273 177 122 29.659 9.063

Samtals vatnaflær 79.588 4.000 5.000 1.264 54.103 10.797

Árfætlur (Copepoda) og skelkrebbi (Ostracoda)

Augndíli, Cyclops  tegundir 2.051 2.888 6.949 8.482 67.619 3.570

Ormdíli (Canthocamptidae) 0 0 0 0 101 0

Ógreint ungviði (nauplius) 4.682 732 2.063 1.762 7.592 886

Skelkrebbi (Ostracoda) 46 0 63 146 24 354

Samtals árfætlur og skelkrebbi 6.778 3.620 9.076 10.390 75.336 4.810

Heildarþéttleiki krabbadýra 86.366 7.620 14.076 11.654 129.439 15.608

Tegundasamfélög vatnaflóa eru samkvæmt erlendum rannsóknum taldar gefa vísbendingu um 

næringarefnaástand og vatnsgæði stöðuvatna. Þannig hefur há hlutdeild gáraflóar (sem ekki fannst 

árið 2020) verið talin vísbending um gott vistfræðilegt ástand, á meðan kúlufló og mánaflóin Alona 

rectangula benda til lakara ástands (Thienpont o.fl. 2015, Bjerring o.fl. 2008, de Eyto o.fl. 2003). Einnig 

sýna niðurstöður erlendra rannsókna að tegundafæð vatnaflóa og mikill þéttleiki einnar eða mjög fárra 

tegunda helst í hendur við slakt vistfræðilegt ástand. Tegundafæð og tegundasamsetning vatnaflóa 

bendir því til þess að vistfræðilegt ástand eigi enn nokkuð í land, en vissulega virðist hlutdeild hinna 

smávöxnu mánaflóa (og kúluflóar) fara lækkandi. Það ásamt tilvist hakaflóar telst þó jákvæð merki, en 

hakafló er stórvaxin tegund sem kann vel við sig í gróðurríkum vötnum og tjörnum. 

Þyrildýr 

Samtals voru greindar 9 tegundir og hópar þyrildýra í trektagildrum í Reykjavíkurtjörn og Vatnsmýri 

árið 2020. Töluvert fleiri tegundir finnast á svæðinu, sem eru annað hvort örðugar/tímafrekar í 

greiningu, eða fágætar og voru þær settar saman í hópinn ógreind/önnur þyrildýr (6. tafla).  

Heildarþéttleiki þyrildýra var afar breytilegur milli stöðva eða 8.098–410.892 dýr/m2. Þá má sjá enn 

mikinn mun milli ára og var uppreiknuð heildarveiði þyrildýra árið 2020 rétt um ein milljón dýra sem 

er um þriðjungur af þéttleikanum árið áður. Eins og áður er þetta hár þéttleiki miðað við aðrar 

rannsóknir Náttúrufræðistofunnar (Hilmar J. Malmquist o.fl. 2009) þar sem sambærilegum aðferðum 

hefur verið beitt, en samt sem áður er um verulega fækkun þyrildýra að ræða frá árinu 2015 og 

þéttleikinn sá næstminnsti á tímabilinu (Þóra Hrafnsdóttir o.fl. 2015, Haraldur R. Ingvason o.fl. 2017, 

2020). 

Eins og fyrri ár sjást miklar sveiflur í þéttleika, tegundasamsetningu og hlutdeild þyrildýra í tíma og rúmi 

(18. mynd). Að vanda bera fremur fáar tegundir/hópar uppi fjöldann og eru svuntuþyrlutegundir 

sérlega áberandi, en fjaðurþyrla og skottþyrla hafa einnig áberandi hlutdeild meðal þeirra tegunda sem 

greindar voru. Pottþyrla og slóðaþyrla sveiflast milli ára og koma ýmist fyrir í nokkrum fjölda eða eru 

nánast fjarverandi, og virðast slóðaþyrlan jafnvel vera á útleið. Því vaknar sú spurning hvort umskipti 

séu að verða í tegundasamsetningu þyrildýra og þá í framhaldinu hvað það segi um vistfræðilegt 

ástand. Til að fá betri mynd á þann þátt þyrfti að fara betur ofan í tegundagreininguna á þeim sem 

lenda í hópnum „ógreind þyrildýr“. 

6. tafla. Þéttleiki þyrildýra (fjöldi dýra/m2) í trektagildrum á setbotni í Norðurtjörn (stöðvar 1–3), Suðurtjörn (stöð 4), 

Vatnsmýrartjörn (stöð 5) og Hústjörn (stöð 6) árið 2020. 

 

20.8.2020

Stöð 1 Stöð 2 Stöð 3 Stöð 4 Stöð 5 Stöð 6

Þyrildýr (Rotifera)

Fjaðurþyrla, Polyarthra tegund 12.147 11.703 75.919 0 0 0

Monommata longiseta 1.012 1.950 4.218 486 0 1.316

Skottþyrla, Trichocerca tegund 8.098 20.155 24.463 22.359 0 2.228

Slóðaþyrla, Filinia longiseta 1.012 0 0 0 0 0

Spaðaþyrla, Keratella quadrata 8.098 1.300 5.061 0 0 0

Svuntuþyrla, Notholca  tegundir 153.862 239.904 73.388 4.958 810 2.532

Svuntuþyrla, Notholca acunimata 23.282 37.058 64.109 2.139 0 0

Svuntuþyrla, Notholca foliacea 11.135 57.213 5.061 97 0 2.127

Trichotria tegund 4.049 1.300 0 97 0 810

Ógreind / önnur þyrildýr 28.343 40.309 25.306 48.219 7.288 32.810

251.039 410.892 277.526 78.355 8.098 41.823

18. mynd. Hlutdeild mismunandi tegunda og hópa þyrildýra í Reykjavíkurtjörn og Vatnsmýri á árunum 2017–2020. Fjöldi 

einstaklinga er táknaður með n. 

Þyrildýr geta gegnt hlutverki vísitegunda varðandi vatnsgæði, en erlendis finnst t.d. slóðaþyrlan Filinina 

longiseta (Nogrady and Seagers 2002) og pottþyrlur (Brachionus sp.) (Makarewicz 1993) helst í 

grunnum vötnum og tjörnum þar sem styrkur næringarefna er mikill og leiðni er há. Þær hafa því verið 

notaðar erlendis sem vísitegundir á mikinn næringarefnastyrk eða ofauðgun vatna (Saksena 1987). 

Hlutdeild pottþyrlna hefur verð sveiflukennd. Hún hefur farið niður á við frá árinu 2015 og kom hún 

ekki fram í sýnum frá  2020. Skottþyrlur, sem halda sig gjarna í vatnagróðri (Helgi Hallgrímsson, 1990), 

virðast hins vegar vera að sækja á. 

15.9.2017. n = 1.738.779

Til viðbótar við krabbadýr og þyrildýr veiddust ýmsir aðrir dýrahópar í trektagildrurnar (7. tafla). Meðal 

þeirra má nefna ögðulirfur (sundlirfur) sem fundust á fjórum stöðvum af sex og komu fyrir í töluverðum 

þéttleika á stöð 2. Sumar tegundir þessara lirfa valda svokölluðum sundmannakláða hjá fólki. 

7. tafla. Þéttleiki annarra dýrahópa en krabbadýra og þyrildýra (fjöldi dýra/m2) í trektagildrum á setbotni í Norðurtjörn 

(stöðvar 1–3), Suðurtjörn (stöð 4), Vatnsmýrartjörn (stöð 5) og Hústjörn (stöð 6) árið 2020. 

 

 

Fiskar 

Frá því að farið var að fylgjast með magni og útbreiðslu hornsíla á tjarnarsvæðinu hafa hornsílagildrur 

alls verið lagðar á níu stöðvum í Reykjavíkurtjörn og tjörnunum í Vatnsmýri. Af þessum stöðvum hefur 

mest áhersla verið lögð á stöðvar 1–6, þar sem þær liggja eftir öllu tjarnakerfinu. Lengst af hafa gildrur 

verið lagðar bæði í júní og ágúst, m.a. til að afla upplýsinga um hrygningartíma sílanna og afdrif hinna 

mismunandi árganga. Í ljósi þeirra upplýsinga sem þegar hafa safnast var hins vegar ákveðið að einfalda 

sýnatökuna árið 2020 og leggja aðeins gildrur fyrir hornsíli í ágúst á stöðvum 1–6. 

Hornsílaveiði 

Þegar kom að hornsílaveiði árið 2020 urðu tvö veruleg frávik frá því sem verið hefur frá árinu 2015. 

Annars vegar varð alger brestur í veiði í Vatnsmýrartjörn þar sem aðeins veiddist eitt síli í hvora gildru 

(8. tafla). Þetta kom mjög á óvart, en þar hefur oft á tíðum verið að finna mikla mergð síla. Engar 

augljósar skýringar var að sjá á þessu þar sem gildrur lágu eðlilega og voru lokaðar. Hitt frávikið var í 

Hústjörn þar sem töluvert veiddist af sílum, en þau voru öll dauð í gildrunni sökum súrefnisskorts. Það 

hefur ekki komið fyrir áður í þeim rannsóknum sem Náttúrufræðistofan hefur komið að og ljóst að 

aðstæður sem þarna sköpuðust voru óvenjulegar á íslenskan mælikvarða. 

  

20.8.2020

Stöð 1 Stöð 2 Stöð 3 Stöð 4 Stöð 5 Stöð 6

Aðrir hópar úr trektagildrum

Örmlur (Hydrozoa) 30 20 0 12 0 0

Flatormar (Turbellaria) 2.127 2.438 1.013 996 0 1.114

Ögður, sundlirfur (Trematoda) 30 380 13 0 0 25

Þráðormar (Nematoda) 76 98 51 61 0 266

Kviðbustungar Chaetogaster  tegundir 258 0 51 207 0 2.139

Sundánar (Naididae) 0 0 0 0 3.745 152

Aðrir burstaormar (Oligochaeta) 0 0 0 0 0 532

Vatnabobbar (Radix balthica ) 0 20 0 0 0 0

Vatnamaurar (Hydracarina) 0 0 0 36 49 25

Rykmýslirfur (Chironomidae) 243 29 25 85 2.632 2.177

Rykmýspúpur (Chironomidae) 15 0 0 0 73 0

Rykmýsflugur (Chironomidae) 46 59 0 0 61 0

Tjarnatíta (Arctocorisa carinata ) 0 0 0 0 36 0

2.825 3.043 1.152 1.397 6.596 6.430

8. tafla. Fjöldi veiddra hornsíla í Norðurtjörn (stöðvar 1–3), Suðurtjörn (stöð 4), Vatnsmýrartjörn (stöð 5) og Hústjörn (stöð 6) 

í ágúst 2020, ásamt fjölda síla í hlutsýni sem hirt var úr afla til frekari athugana á rannsóknarstofu. 

 

Árið 2020 veiddust á bilinu 0,04–6,8 síli í gildru á klukkustund eða að meðaltali 3,6 síli í gildru á 

klukkustund (8. tafla). Heildarveiðin var tæp 1.100 síli og sú minnsta frá 2015, en inn í það spilar alger 

brestur í Vatnsmýrartjörn. Ef litið er til stöðva 1–4 sést að afli þar er einungis ívið minni en árin 2018 

og 2019 (19. mynd). Á árabilinu 2015–2019 var síðsumarveiðin töluvert breytileg milli stöðva, en 

meðalveiðin var um 13,4 síli á klukkustund (Haraldur R. Ingvason o.fl. 2020). Árið 2020 er því greinilega 

töluvert undir meðaltali undanfarinna ára. Eftir sem áður er þéttleikinn umtalsverður og vel 

sambærilegur við það sem gerist í grunnum vötnum á láglendi sem eru sambærileg að stærð, dýpi og í 

sumum tilvikum einnig gróðurfari. Þannig er þéttleiki hornsíla í Rauðavatni talinn fremur mikill, en þar 

veiddust á bilinu 0,3–9 hornsíli á klukkustund árið 2005 (Hilmar J. Malmquist o.fl. 2006). Í rannsókn í 

sex vötnum á Mýrum í Borgarbyggð var veiðin á bilinu 0,02–19,2 hornsíli á klukkustund og í rannsókn 

sem gerð var á lífríki Bakkatjarnar á Seltjarnarnesi veiddust á bilinu 3,1–19,7 hornsíli á klukkustund 

(Hilmar J. Malmquist o.fl. 2009). Niðurstöðurnar benda því ekki til þess að hornsíli séu að hverfa úr 

tjarnarkerfinu þótt veiðin hafi minnkað. 

 

19. mynd. Meðalveiði hornsíla á klukkustund á stöðvum 1–6 í ágúst árin 2015–2020. Stöðvar 2 og 5 vantar árið 2016. 

Stærðardreifing hornsíla 

Eitt af markmiðum hornsílaveiðanna er að afla vísbendinga um árgangasamsetningu hornsílastofnsins, 

en út frá lengdardreifingu sílanna má áætla fjölda árganga í stofninum. Smæstu sílin sem veiddust voru 

18.– 19. ágúst 2020

Stöð 1 2 3 4 5 6

Hornsílagildrur lagðar 14:57 14:35 14:16 13:50 12:19 11:49

Hornsílagildrur dregnar 15:58 15:38 15:10 14:27 13:02 12:39

Veiði í gildru 1 190 91 112 2 1 67

Veiði í gildru 2 82  - 185 88 1 274

Veiði samtals 272 91 297 90 2 341

Meðalveiði gildru á klst. 5,4 3,6 6,0 1,8 0,04 6,8

Stærð hlutsýnis 129 91 111 90 0 341

tæpir 2 cm og því er ljóst að væntanlega vantar yngsta árgang sílanna í veiðina, þ.e. í haustveiðina 

vantar síli frá vori þess árs, afkomendur þeirra síla sem hrygndu um vorið.  

Í Norður- og Suðurtjörn má greina allgreinilega tvítoppa dreifingu og má því ætla að þar sé um að ræða 

tvo árganga fullorðinna síla til viðbótar við seiðaárgang frá vorinu (9. tafla og 20. mynd). Allt annað 

ástand er í Hústjörn, þar sem illgerlegt er að sjá skil milli árganga og síli yfir 4,2 cm eru sárafá. 

9. tafla. Meðaltal lengdar (cm) og þyngdar (g) hornsíla í hlutsýni (stöðvar 1–6) úr afla í ágúst árið 2020 ásamt staðalfráviki, 

staðalskekkju, hæstu og lægstu gildum. Stöðvar 1–3 eru í Norðurtjörn, stöð 4 í Suðurtjörn og stöð 6 í Hústjörn. Stöð 5 í 

Vatnsmýrartjörn var sleppt þar sem einungis veiddust tvö síli. 

 

 

Meðallengd hornsíla í Reykjavíkurtjörn og Vatnsmýri árið 2020 mældist á bilinu 3,5–4,1 cm og 

meðalþyngd á bilinu 0,3–0,6 g (9. tafla). Meðallengdin er í lægri kantinum á stöð 1 og 3 miðað við 

árabilið 2015–2020 (Haraldur R. Ingvason o.fl. 2017, 2020) en er að öðru leyti á svipuðu róli og áður 

(21. mynd). 

 

20. mynd. Lengdardreifing hornsíla í Norðurtjörn, Suðurtjörn og Hústjörn 18. ágúst 2020. Langtum fleiri síli voru hirt í Hústjörn 

en á hinum stöðvunum sökum þess að þau voru öll þegar dauð. Það gerir það að verkum að erfitt er að lesa myndina ef þau 

eru öll notuð. Í stað þess að gera tveggja ása graf er því farin sú leið að nota aðeins helming af fjölda hvers lengdarflokks 

sílanna úr Hústjörn við gerð myndarinnar, enda er áherslan hér á dreifingu lengdarflokka en ekki heildarfjölda síla. 

Lengd Þyngd Lengd Þyngd Lengd Þyngd Lengd Þyngd Lengd Þyngd

Meðaltal 3,8 0,5 4,1 0,6 3,5 0,4 3,9 0,5 3,5 0,3

Hæsta gildi 5,5 1,5 5,6 1,5 5,7 1,7 5,8 1,7 4,9 1,0

Lægsta gildi 1,90 0,04 2,20 0,08 2,10 0,07 2,50 0,10 2,30 0,07

Staðalfrávik 1,0 0,4 1,0 0,4 1,0 0,4 0,9 0,4 0,5 0,2

Staðalskekkja 0,09 0,03 0,10 0,04 0,10 0,04 0,09 0,04 0,03 0,01

Fjöldi

19.8.2020

21. mynd. Meðallengd hornsíla á stöðvum 1–6 síðsumars (ágúst–september) á árunum 2015–2020.Svört lína í toppi markar 

staðalfrávik meðaltalsins 

Fæða hornsíla og hrygningartími 

Til að afla vísbendinga um fæðu og aðra lífssöguþætti hornsílanna voru fimm síli af mismunandi stærð 

valin af handahófi úr afla hverrar stöðvar (10. tafla). Algengustu fæðueiningarnar voru smávaxnar 

vatnaflær (smáar mánaflóategundir og kúluflær) en þar á eftir voru rykmýslirfur og -púpur. Báðar 

þessar fæðugerðir fundust í sílum af öllum stærðum. Árfætlur og skelkrebbi eru étin og þyrildýr finnast 

í maga sumra smæstu sílanna, auk þess sem vatnabobbar koma fyrir. Á Stöð 6 koma skelamöbur einnig 

fyrir en spurning er hvort þar er um að ræða aktíft át á þeim eða hvort þær eru teknar með fyrir slysni. 

Þessar niðurstöður eru í góðu samræmi við niðurstöður fyrri ára (Haraldur R. Ingvason o.fl. 2020). 

Kynjahlutfall í úrtakinu reyndist lítilsháttar skekkt eða 14 hængar á móti 11 hrygnum (11. tafla). Nokkrir 

af stærri hængunum voru með ágætlega þroskaða kynkirtla, ólíkt hrygnunum, sem voru allar með 

óþroskaða eggvísa og raunar var hlutfall kynvefs af heildarþyngd sílanna svipað hjá báðum kynjum. 

Þetta er í góðu samræmi við fyrri niðurstöður, enda er hrygningartími sílanna fyrri hluta sumars 

(Haraldur R. Ingvason o.fl. 2020). 

Eins og áður í þessari vöktun virðist sýkingartíðni af bandorminum Schistocephalus solidus afar lág. 

Vissulega er fjöldi krufinna síla það lítill að óvarlegt er að álykta of mikið út frá honum einum og sér, en 

síli sem sýna greinanleg ytri merki sýkingar eru einnig afar fáséð. Af þeim 25 sílum sem krufin voru frá 

ágúst 2020 reyndust tvo sýkt af þessum bandormi (22. mynd) og var annað þeirra augljóslega sýkt 

meðan ekki var að sjá ytri merki sýkingar á hinu. Þetta eru fyrstu sílin af um 130 sem krufin hafa verið 

í verkefninu, þar sem vart verður við þessa sýkingu. Tilvist Schistocephalus solidus á svæðinu hefur þó 

verið staðfest í  öðrum verkefnum (Halldór Pálmar Halldórsson og Hermann Dreki Guls 2019). 

22. mynd. Hornsíli og bandormur. Myndin sýnir hve stórt sníkjudýrið er hlutfallslega miðað við hýsilinn en einnig má greina 

á lögun ormsins hvernig hann umvafði líffæri sílisins og hvernig hann fyllti út í kviðarhol þess. 

Til samanburðar var sýkingartíðni hornsíla í Bakkatjörn talin mjög lág, eða 6,7%, en mun hærri í 

Rauðavatni, eða 11–75%, og voru þar greind eindregin staðbundin tengsl við set- og baðstað máfa við 

vestanvert vatnið (Hilmar J. Malmquist o.fl. 2006, Hilmar J. Malmquist o.fl. 2009). 

10. tafla. Fæða valinna hornsíla í ágúst 2020 á stöðvum 1–4 og stöð 6. Tölugildi merkja fjölda fæðueininga í maga.  

 

11. tafla. Kyn, kynþroski, sýkingartíðni og hlutdeild S. solidus í líkamsþyngd valinna hornsíla í ágúst 2020 á stöðvum 1–4 og 

stöð 6. Plús (+) merkir kynþroska hornsíli, mínus (–) merkir ókynþroska síli. Númer síla eru hin sömu og í töflu 10. 

 

 

Hornsíli nr. 1 2 3 4 5 6 7 8 9 10 11 12 13 14 15 16 17 18 19 20 21 22 23 24 25

Lengd hornsílis (cm) 2,4 3,2 4,7 5 5,5 2,6 3,5 4,2 4,8 5,5 2,5 3,6 4,2 4,8 5,3 2,8 4 4,4 4,7 5,6 2,7 3,4 3,7 4 4,7

Þyngd hornsílis (g) 0,11 0,24 0,84 1,08 1,47 0,14 0,36 0,76 1,03 1,52 0,11 0,37 0,62 0,97 1,27 0,19 0,46 0,67 0,84 1,72 0,14 0,3 0,38 0,48 0,83

Rykmýslirfur/púpur (Chironomidae) 1 1 1 1 1 1 11 18 3 3 5 3 1

Vatnaflær (Cladocera) 10 25 25 2 2 10 4 2

Árfætlur (Copepoda) 4 3

Skelkrebbi (Ostracoda) * 1 1 4

Þyrildýr (Rotifera) 8

Vatnabobbar (Gastropoda) 2

Skelamöbur 12 4

Þörungar xx x x

Grot x x x x x x x x

Samtals fjöldi fæðueininga 10 3 0 0 26 1 1 1 0 25 1 2 11 20 18 3 0 6 0 8 0 26 7 0

Magafylli (0–3) 1 2 3 0 0 3 1 2 1 1 2 1 1 3 3 3 2 2 3 0 2 0 2 2 0

 * Skelkrebbi í görn

Stöð 4 Stöð 6

19.8.2020

Stöð 1 Stöð 2 Stöð 3

Hornsíli nr. 20 15 14 3 19 8 23 12 7 22 16 21 6 1 Meðaltal

Lengd (cm) 5,6 5,3 4,8 4,7 4,7 4,2 3,7 3,6 3,5 3,4 2,8 2,7 2,6 2,4 3,9

Þyngd (g) 1,72 1,27 0,97 0,84 0,84 0,76 0,38 0,37 0,36 0,30 0,19 0,14 0,14 0,11 0,60

Lifur % 3,8 4,8 4,3 3,3 3,3 1,3 2,9 3,2 3,9 3,0 3,1 4,4 4,4 2,8 3,47

Kynkirtlar % 0,7 1,6 1,2 1,8 1,7 1,8  - 1,9 2,5 1,7  -  -  -  - 1,66

Kynþroski  +  +  +  +  +  -  -  +  -  +  -  -  -  -

S. solidus % 1,1 18,9 10,01

Hængar 19.8.2020

Hornsíli nr. 10 5 4 9 25 18 13 24 17 2 11 Meðaltal

Lengd (cm) 5,5 5,5 5 4,8 4,7 4,4 4,2 4 4 3,2 2,5 4,3

Þyngd (g) 1,52 1,47 1,08 1,03 0,83 0,67 0,62 0,48 0,46 0,24 0,11 0,77

Lifur % 7,3 3,8 3,9 4,1 5,3 4,6 3,7 5,0 3,7 2,0 3,6 4,29

Kynkirtlar % 1,8 1,4 1,7 1,9 2,2 1,6 2,1 1,7 1,8  -  - 1,78

Kynþroski  -  -  -  -  -  -  -  -  -  -  -

S. solidus %

Hrygnur 19.8.2020

Lokaorð 

Þær niðurstöður frá árinu 2020 sem hér að framan hafa verið raktar eru í góðu samræmi við þá 

framvindu sem greina hefur mátt allt frá árinu 2015. Norður- og Suðurtjörn eru nú að kalla má algrónar 

að sumarlagi og það hefur haft mikil áhrif á aðra þætti s.s. magn blaðgrænu-a og rafleiðni. Aðrir þættir 

eru ógreinilegri t.d. hvað varðar sveiflur í veiðni hornsíla. Þannig er óljóst hvort ástæða minni veiðni er 

sú að minna sé af sílum, eða hvort þau eru einfaldlega minna á ferðinni vegna hins þétta gróðurs. Þau 

síli sem veiðast virðast flest mjög vel á sig komin eins og fyrri ár og sýkingartíðni er lág. Í heildina verður 

að líta svo á að hvað vatnsgæði Tjarnarinnar varðar sé framvindan í rétta átt og þær breytingar sem 

sjást teljast almennt jákvæðar. 

Tegundafæð, bæði í vatnsgróðri og smádýralífi er áberandi eins og fyrri ár. Hvað gróðurinn varðar er 

smánykra yfirgnæfandi eins og verið hefur, en fjallnykra er á víð og dreif innan um og í jöðrum. Þetta 

þarf ekki aðkoma á óvart enda um afar raskað kerfi að ræða þar sem landnám vatnagróðurs er enn í 

fullum gangi. Hefðbundin gróðurkortlagning var ekki gerð að þessu sinni, heldur var áherslunni beint 

að svæðum sem fram til þessa hafa verið lítt gróin, en jafnframt farið nægilega víða um til að staðfesta 

að tjörnin væri að öðru leyti algróin. Fram kom sú hugmynd að nýta dróna til að framkvæma þennan 

verkþátt en ekki varð af því að þessu sinni. Sú aðferð ætti að duga vel til að fylgjast með þéttleika og 

útbreiðslu gróðurs í Tjörninni en jafnframt ætti að vera hægt að sjá breytingar á gróðursamsetningu 

s.s. hvort aukning verði í útbreiðslu fjallnykru. 

Vatnsmýrartjörn virðist einnig vera að gróa upp hægt og rólega og þar er það einnig smánykra sem 

breiðist út. Sú staðreynd að þar veiddust nánast engin hornsíli kom mjög á óvart, en skýringar á því 

liggja ekki á lausu. 

Hústjörn kom einnig mjög á óvart þetta árið enda í fyrsta skipti sem vart verður við hastarlegan 

súrefnisskort í þeim rannsóknaverkefnum sem Náttúrufræðistofan hefur staðið að. Þetta dæmi sýnir 

að mikilvægt er að huga að vatnsbúskap svæðisins og að við aðstæður sem skapast geta á hlýjum 

sumardögum, getur vatn orðið staðið og súrefni við botn gengið til þurrðar. 

Þessi eftirfylgni rannsóknanna sem hófust árið 2015 hefur skilað eftirtektarverðum niðurstöðum, en 

lítið er til af upplýsingum um endurheimt eða landnám lífríkis í röskuðum vatnakerfum hér á landi. Lagt 

er til að áfram verði fylgst með hverju fram vindur í lífríki Tjarnarinnar og áréttað mikilvægi þess að 

gæta að vatnsbúskap svæðisins og vakta vatnsgæði þess.  

